КОМИ РЕСПУБЛИКАСА ЮРАЛЫСЬЛӦН
ИНДӦД
“Звер-пӧтка объектъясӧн, федеральнӧй тӧдчанлуна торйӧн ёна видзан вӧр-ва мутасъясӧ пырысь объектъяс, а сідзжӧ Россия Федерацияса
Гӧрд небӧгӧ пасйӧм звер-пӧтка объектъяс кындзи, вӧдитчӧм вылӧ разрешениеяс сетӧм серти канму услуга сетан административнӧй уджаланарт вынсьӧдӧм йылысь” Коми Республикаса Юралысьлӧн
2019 во тӧвшӧр тӧлысь 17 лунся 1 №-а Индӧдӧ 
вежсьӧмъяс пыртӧм йылысь
Шуа:
1. Пыртны “Звер-пӧтка объектъясӧн, федеральнӧй тӧдчанлуна торйӧн ёна видзан вӧр-ва мутасъясӧ пырысь объектъяс, а сідзжӧ Россия Федерацияса
Гӧрд небӧгӧ пасйӧм звер-пӧтка объектъяс кындзи, вӧдитчӧм вылӧ разрешениеяс сетӧм серти канму услуга сетан административнӧй уджаланарт вынсьӧдӧм йылысь” Коми Республикаса Юралысьлӧн 2019 во тӧвшӧр тӧлысь 17 лунся 1 №-а Индӧдӧ вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Юралысь 

2019 вося сора тӧлысь 2 лун
60 № 
Коми Республикаса Юралысьлӧн
2019 во сора тӧлысь 2 лунся 60 №-а Индӧд дорӧ
СОДТӦД
“Звер-пӧтка объектъясӧн, федеральнӧй тӧдчанлуна торйӧн ёна видзан
вӧр-ва мутасъясӧ пырысь объектъяс, а сідзжӧ Россия Федерацияса
Гӧрд небӧгӧ пасйӧм звер-пӧтка объектъяс кындзи, вӧдитчӧм вылӧ разрешениеяс сетӧм серти канму услуга сетан административнӧй уджаланарт вынсьӧдӧм йылысь” Коми Республикаса Юралысьлӧн 
2019 во тӧвшӧр тӧлысь 17 лунся 1 №-а Индӧдӧ пыртӧм
ВЕЖСЬӦМЪЯС
“Звер-пӧтка объектъясӧн, федеральнӧй тӧдчанлуна торйӧн ёна видзан вӧр-ва мутасъясӧ пырысь объектъяс, а сідзжӧ Россия Федерацияса Гӧрд небӧгӧ пасйӧм звер-пӧтка объектъяс кындзи, вӧдитчӧм вылӧ разрешениеяс сетӧм серти канму услуга сетан административнӧй уджаланарт вынсьӧдӧм йылысь” Коми Республикаса Юралысьлӧн 2019 во тӧвшӧр тӧлысь 17 лунся 1 №-а Индӧдын: 
Звер-пӧтка объектъясӧн, федеральнӧй тӧдчанлуна торйӧн ёна видзан вӧр-ва мутасъясӧ пырысь объектъяс, а сідзжӧ Россия Федерацияса Гӧрд небӧгӧ пасйӧм звер-пӧтка объектъяс кындзи, вӧдитчӧм вылӧ разрешениеяс сетӧм серти канму услуга сетан административнӧй уджаланартын, мый вынсьӧдӧма Индӧдӧн (содтӧд):
1. 1.1 пунктын “(водзӧ – Административнӧй уджаланарт)” кывъяс вежны “(водзӧ лӧсялӧмӧн – Административнӧй уджаланарт, канму услуга)” кывъясӧн.
2. 1.2 пунктын “звер-пӧтка объектъясӧн, федеральнӧй тӧдчанлуна торйӧн ёна видзан вӧр-ва мутасъясӧ пырысь объектъяс, а сідзжӧ Россия Федерацияса Гӧрд небӧгӧ пасйӧм звер-пӧтка объектъяс кындзи, вӧдитчӧм вылӧ разрешениеяс сетӧм серти канму услугасӧ, (водзӧ – канму услуга)” кывъяс вежны “канму услугасӧ,” кывъясӧн.
3. 1.3 – 1.5 пунктъяс гижны тадзи:
“1.3. Йӧзӧн, кодъяс кӧсйӧны босьтны канму услугасӧ, канму услуга да услугаяс сетан юалӧмъяс серти юӧр, кутшӧмъяс лоӧны быть коланаӧн да быть вӧчанаӧн канму услуга сетӧм вылӧ, индӧм услугаяс сетӧм йылысь тӧдмӧгъяс, сы лыдын “Коми Республикаса канму да муниципальнӧй услугаяслӧн (уджъяслӧн) портал” Коми Республикаса канму юӧртан системаӧн да “Канму да муниципальнӧй услугаяслӧн (уджъяслӧн) ӧтувъя портал” федеральнӧй канму юӧртан системаӧн, Министерстволӧн официальнӧй сайтӧн вӧдитчӧмӧн, босьтан пӧрадок.
1.4. Йӧз, кодъяс кӧсйӧны босьтны канму услугасӧ, канму услуга сетан юалӧмъяс серти юӧрсӧ, сы лыдын канму услуга сетӧм йылысь тӧдмӧгъяссӧ, вермӧны босьтны:
1) веськыда Министерствоын;
2) справочнӧй телефонъяс пыр;
3) “Ӧтуввез” юӧртан да телекоммуникация везйын (водзӧ – Ӧтуввез вез) Министерстволӧн официальнӧй сайтысь;
4) “Коми Республикаса канму да муниципальнӧй услугаяслӧн (уджъяслӧн) портал” Коми Республикаса  канму юӧртан система -  gosuslugi11.ru, “Канму да муниципальнӧй услугаяслӧн (уджъяслӧн) ӧтувъя портал” федеральнӧй канму юӧртан система - gosuslugi.ru отсӧгӧн (водзӧ – КР портал, РФ ӧтувъя портал);
5) пошта связь организация либӧ корреспонденция вайысь мукӧд организация пыр гижӧм шыӧдчӧм ыстӧмӧн (водзӧ – пошта связь организация, пошта пыр), либӧ электроннӧй пошта пыр.
1.5. Йӧз, кодъяс кӧсйӧны босьтны канму услугасӧ, вермӧны босьтны телефон пыр канму услуга сетан юалӧмъяс серти юӧрсӧ вежавидзӧмӧн, ӧдйӧ, стӧча да сувтӧдӧм юалӧмлӧн сюрӧс серти. Телефон пыр консультируйтігӧн Министерствоса чина морт висьталӧ ассьыс овсӧ, нимсӧ, вичсӧ (бӧръяыс – эм кӧ), чинсӧ, а сідзжӧ тэчас юкӧдувлысь нимпассӧ, кытчӧ шыӧдчис морт, коді кӧсйӧ босьтны канму услугасӧ. Телефон пыр канму услуга сетан юалӧмъяс серти юӧртӧмыс оз вермы лоны 15 минутысь дырджык.”.
4. Содтыны татшӧм сюрӧса 1.6 – 1.9 пунктъяс:
“1.6. Сэк, кор йӧз, кодъяс кӧсйӧны босьтны канму услугасӧ, шыӧдчӧны электроннӧй пошта пыр, вочакывъяссӧ ыстӧны шыӧдчӧмын индӧм электроннӧй пошта инпас вылӧ электроннӧй документӧн либӧ шыӧдчӧмын индӧм пошта инпас вылӧ гижӧмӧн (сэк, кор шыӧдчӧм серти вочакывсӧ колӧ ыстыны гижӧмӧн пошта связь организация пыр) – шыӧдчӧм пасъян лунсянь 30 календарнӧй лун чӧжӧн.
1.7. Сэк, кор йӧз, кодъяс кӧсйӧны босьтны канму услугасӧ, шыӧдчӧны пошта связь организация пыр, вочакывсӧ, кытчӧ пырӧ сувтӧдӧм юалӧмъяс серти юӧр, збыльмӧдысьлӧн инициалъяс да телефон номеръяс, шыӧдчӧм пасъян лунсянь 30 календарнӧй лун чӧжӧн ыстӧны мортлы, коді кӧсйӧ босьтны канму услугасӧ, шыӧдчӧмын индӧм пошта инпас вылӧ гижӧмӧн.
1.8. Услугаяс, кутшӧмъяс лоӧны быть коланаӧн да быть вӧчанаӧн канму услуга сетӧм вылӧ, сетан юалӧмъяс серти юӧрсӧ оз сетны сы вӧсна, мый канму услуга сетӧм вылӧ быть колана да быть вӧчана услугаясыс абуӧсь.
1.9. Канму услуга сетӧм йылысь справочнӧй юӧр, сы лыдын канму услуга да услугаяс, кутшӧмъяс лоӧны быть коланаӧн да быть вӧчанаӧн канму услуга сетӧм вылӧ, сетанінъясын стендъяс вылын, босьтан пӧрадок, форма, ин да ногъяс.
Канму услуга сетан пӧрадок йылысь юӧрсӧ, а сідзжӧ канму услуга сетан юалӧмъяс серти консультируйтӧм могысь гражданаӧс примитан графиксӧ меститӧма Министерстволӧн юӧр сетан стенд вылын, юӧртан материалъясын (брошюраясын, буклетъясын), КР порталын, РФ ӧтувъя порталын, Министерстволӧн официальнӧй сайтын.
Министерстволӧн официальнӧй сайтын, КР порталын, РФ ӧтувъя порталын, “Канму да муниципальнӧй услугаяслӧн (уджъяслӧн) ӧтувъя портал” федеральнӧй канму юӧртан системаын меститӧма татшӧм юӧр:
1) оланпастэчас да мукӧд нормативнӧй инӧда актлӧн текстъяс, кӧні эмӧсь канму услуга сетӧмсӧ ладмӧдысь нормаяс;
2) Административнӧй уджаланарт;
3) справочнӧй юӧр:
- Министерстволӧн, сылӧн тэчас юкӧдувъяслӧн меститчанін, уджалан график;
Министерствоса тэчас юкӧдувъяслӧн справочнӧй телефонъяс, сы лыдын телефон-автоинформаторлӧн номер;
Ӧтуввез везйын Министерствоса официальнӧй сайтлӧн инпас (www.mpr.rkomi.ru), кӧні эм канму услуга сетӧм йылысь юӧр, а сідзжӧ электроннӧй пошта инпас;
РФ ӧтувъя порталлӧн, КР порталлӧн инпасъяс.
РФ ӧтувъя порталын да (либӧ) КР порталын сідзжӧ меститӧны татшӧм юӧр:
а) документъяслӧн тырвыйӧ лыддьӧг, кутшӧмъяс колӧны канму услуга сетӧм вылӧ, индӧм документъяссӧ оформитӧм дорӧ корӧмъяс, а сідзжӧ документъяслӧн лыддьӧг, кутшӧмъясӧс шыӧдчысь вермӧ сетны ас кӧсйӧм серти;
б) шыӧдчысьяс;
в) канму услуга сетан кадколаст;
г) канму услуга сетан бӧртасъяс, документ сетан пӧрадок, мый лоӧ канму услуга сетан бӧртасӧн;
д) канму пошлиналӧн ыджда, кутшӧмӧс перйӧны канму услуга сетӧмысь;
е) подувъяслӧн тырвыйӧ лыддьӧг, медым дугӧдлыны канму услугасӧ либӧ ӧткажитны сійӧс сетӧмын;
ж) вӧчӧмторъяс (вӧчтӧмтор) да помшуӧмъяс, кутшӧмъясӧс примитӧма (збыльмӧдӧма) канму услуга сетігӧн, ёрдӧдз (ёрдтӧг) обжалуйтӧм вылӧ шыӧдчысьлӧн инӧд йылысь;
з) заявлениеяслӧн (уведомлениеяслӧн, юӧръяслӧн) формаяс, кутшӧмъясӧн вӧдитчӧны канму услуга сетігӧн.
Канму да муниципальнӧй услугаяслӧн (уджъяслӧн) ӧтувъя порталын да (либӧ) Коми Республикаса канму да муниципальнӧй услугаяслӧн (уджъяслӧн) порталын тӧдмӧгъяс подув вылын, мыйяс эмӧсь “Канму да муниципальнӧй услугаяслӧн (уджъяслӧн) федеральнӧй реестр” федеральнӧй канму юӧртан системаын, канму услуга сетан пӧрадок да кадколастъяс йылысь юӧрсӧ шыӧдчысьлы сетӧны дон босьттӧг.
Услуга сетан кадколастъяс да пӧрадок йылысь юӧрсӧ сетӧны шыӧдчысьӧн кутшӧм-либӧ корӧмъяс збыльмӧдтӧг, сы лыдын уджтасуловӧн вӧдитчытӧг, кутшӧмӧс шыӧдчысьлӧн техническӧй средствояс вылӧ сувтӧдӧм могысь уджтасулов инӧд кутыськӧд колӧ кырымавны лицензионнӧй либӧ мукӧд сикас артмӧдчӧм, мый серти ковмас перйыны дон, шыӧдчысьлы пасйысьны либӧ авторизуйтчыны либӧ сетны аспас.”.
5. 2.3 пунктын “услугаяс босьтӧм кындзи, кутшӧмъясӧс пыртӧма Услугаяс лыддьӧгӧ” кывъяс вежны “услугаяс босьтӧм да документъяс да юӧр босьтӧм кындзи, кутшӧмъясӧс сетӧны татшӧм услугаяс сетӧм бӧрын, кутшӧмъясӧс пыртӧма Услугаяс лыддьӧгӧ” кывъясӧн.
6. Содтыны татшӧм сюрӧса 2.6.1 пункт:
“2.6.1. Сэк, кор шыӧдчысьӧн босьтӧм документын, мый лоӧ канму услуга сетан бӧртасӧн, эрдӧдӧма торксьӧм, шыбӧль, канму услуга сетӧм бӧрын сетӧм документъясын вӧчӧм торксьӧмъяс да шыбӧльяс веськӧдӧм йылысь заявление видлалан кадколастыс лоӧ индӧм заявление Министерствоӧ воан лунсянь 10 уджалан лун.”.
7. 2.7 пункт гижны тадзи:
“2.7. Нормативнӧй инӧда актъяслысь лыддьӧгсӧ, кутшӧмъяс ладмӧдӧны канму услуга сетӧмсӧ, меститӧма Министерстволӧн официальнӧй сайтын (www.mpr.rkomi.ru), РФ ӧтувъя порталын, КР порталын, “Коми Республикаса канму да муниципальнӧй услугаяслӧн (уджъяслӧн) портал” Коми Республикаса  канму юӧртан системаын.”.
8. 2.8 пунктӧ содтыны татшӧм сюрӧса кӧкъямысӧд абзац:
“Шыӧдчысь бӧрйӧ примитӧм помшуӧм йылысь сылы юӧртан ногсӧ, а сідзжӧ канму услуга сетан бӧртас сетан ногсӧ канму услуга сетӧм йылысь заявление сетігӧн да индӧ тайӧс веськыда заявлениеын.”.
9. 2.11 пунктса нёльӧд абзац киритны.
10. 2.12 пунктын “индӧм услугаяс сетан бӧртасъяс серти, абу урчитӧма” кывъяс вежны “индӧм услугаяс сетан бӧртасъяс серти Россия Федерацияса оланпастэчасӧн да Коми Республикаса оланпастэчасӧн, абу урчитӧма” кывъясӧн.
11. 2.14 пунктын:
1) 4 пунктулын “запрос” кыв вежны “заявление” кывйӧн;
2) 5 пунктулын “колана тӧдмӧгъяс сетӧм кындзи.” кывъяс вежны “колана тӧдмӧгъяс сетӧм кындзи;” кывъясӧн;
3) содтыны татшӧм сюрӧса 6 пунктув:
“6) ӧткажитны заявление да мукӧд документ примитӧмын, кутшӧмъяс колӧны канму услуга сетӧм вылӧ, сэк, кор канму услуга сетӧм вылӧ колана заявлениесӧ да документъяссӧ сетӧма канму услуга сетан кадколастъяс да пӧрадок йылысь юӧр серти, кутшӧмӧс йӧзӧдӧма РФ ӧтувъя порталын да (либӧ) КР порталын.”.
12. 2.15 пунктӧ “Россия Федерацияса” кывъяс бӧрын содтыны “да Коми Республикаса” кывъяс.
13. 2.26 пункт гижны тадзи:
“2.26. Канму услуга босьтны верманлун да сійӧс сетан ногтуй петкӧдласъяс.
	Петкӧдласъяс
	Мурталан единица
	Петкӧдласлӧн нормативнӧй значение

	1.1. Канму услуга сетан пӧрадок да кадколастъяс йылысь юӧр босьтӧм
	эм/абу
	эм

	1.2. Канму услуга сетӧм йылысь заявление сетӧм могысь Министерствоӧ приём вылӧ гижӧдчӧм
	эм/абу
	абу

	1.3. Заявление лӧсьӧдӧм
	эм/абу
	абу

	1.4.Заявление да мукӧд документ, кутшӧмъяс колӧны канму услуга сетӧм вылӧ, Министерствоӧн примитӧм да пасйӧм 
	эм/абу
	абу

	1.5. Канму услуга сетан бӧртас босьтӧм 
	эм/абу
	абу

	1.6. Заявление збыльмӧдӧм йылысь тӧдмӧгъяс босьтӧм
	эм/абу
	абу

	1.7. Канму услуга сетан ногтуйсӧ донъялӧм
	эм/абу
	абу

	1.8. Министерстволысь, чина мортлысь либӧ канму либӧ гражданскӧй служащӧйлысь помшуӧмъяс да вӧчӧмторъяс (вӧчтӧмтор) ёрдӧдз (ёрдтӧг) обжалуйтӧм
	эм/абу
	абу

	2. Уна мога шӧринын канму услуга босьтны позянлун либӧ позьтӧмлун (сы лыдын тырвыйӧ)
	эм/абу
	абу

	3. Уна мога шӧринын некымын канму услуга сетӧм йылысь запросӧн канму услуга босьтны позянлун либӧ позьтӧмлун, мый урчитӧма Федеральнӧй оланпаслӧн 15.1 статьяӧн (комплекснӧй запрос)
	эм/абу
	абу

	4. Канму услуга сетігӧн шыӧдчысьлӧн чина йӧзкӧд йитчӧм
	эм/абу
	абу

	II. Ногтуй петкӧдласъяс

	1. Министерствоӧ воӧм заявлениеяслӧн ӧтувъя лыдын урчитӧм кадколастӧ видлалӧм гражданалӧн заявлениеяслӧн удельнӧй сьӧкта 
	%
	100

	2. Министерствоӧ воӧм канму услуга сетӧм вылӧ заявлениеяслӧн ӧтувъя лыдын подулалӧм норасьӧмъяслӧн удельнӧй сьӧкта
	%
	0


”.
14. Мӧд 2.26 пункт да 2.27 пункт киритны.
15. 2.28 пунктын:
1) содтыны татшӧм сюрӧса медводдза абзац:
“2.28. Канму услугасӧ электроннӧя оз сетны.”;
2) медводдза абзац лыддьыны мӧд абзацӧн, кытысь “2.28.” лыдпасъяс киритны.
16. 2.29 пункт гижны тадзи:
“2.29. Канму да муниципальнӧй услугаяс сетан уна мога шӧринъясын (водзӧ – уна мога шӧрин, УМШ) канму услугасӧ оз сетны.”.
17. 2.30, 3 пунктъяс киритны.
18. 3.1 пунктын:
1) медводдза абзацын “3.1. Канму услуга сетӧмӧ пырӧны татшӧм административнӧй процедураяс:” кывъяс вежны “3. Канму услуга сетӧмӧ пырӧны татшӧм административнӧй процедураяс:” кывъясӧн;
2) 5 пунктув бӧрын содтыны татшӧм сюрӧса абзац:
“Канму услуга, сійӧс сетан пӧрадок йылысь шыӧдчысьяслы юӧртӧм да на йылысь тӧдмӧгъяссӧ шыӧдчысьясӧн босьтны верманлунсӧ могмӧдӧм”.
19. Содтыны татшӧм сюрӧса 3.1 пункт:
“3.1. Шыӧдчысьяслы урчитӧм пӧрадокын юӧр сетӧмсӧ да канму услуга, сійӧс сетан пӧрадок йылысь, канму услуга сетӧмкӧд йитчӧм мукӧд юалӧм серти тӧдмӧгъяссӧ шыӧдчысьясӧн босьтны верманлун могмӧдӧмсӧ индӧма Административнӧй уджаланартлӧн 1.3 – 1.9 пунктъясын.”.
20. 3.3.2 пунктлӧн медводдза абзацын “да сійӧ жӧ кадколастӧ ыстӧ Вӧралан овмӧсӧн веськӧдланінӧ” кывъяс вежны “да сійӧ жӧ кадколастӧ ыстӧ Министерстволӧн Звер-пӧтка да кыйсян-вӧралан озырлун видзӧмӧн да наӧн вӧдитчӧмӧн веськӧдланінӧ (водзӧ – Вӧралан овмӧсӧн веськӧдланін)” кывъясӧн.
21. 4 пункт киритны.
22. 4.3 пунктӧ содтыны татшӧм сюрӧса абзац:
“Планысь ӧтдор прӧверкаяссӧ нуӧдӧны документъяс прӧверитӧмӧн да (либӧ) ветлӧмӧн прӧверка нуӧдӧмӧн оланпастэчасӧн урчитӧм пӧрадокын.”.
24. V юкӧдлӧн ним бӧрын содтыны татшӧм сюрӧса абзац:
“Тайӧ юкӧдын индӧм юӧрсӧ колӧ меститны Министерстволӧн официальнӧй сайтын, РФ ӧтувъя порталын, КР порталын, “Коми Республикаса канму да муниципальнӧй услугаяслӧн (уджъяслӧн) реестр” Коми Республикаса канму юӧртан системаын.”.
25. 5.17 пунктӧ содтыны татшӧм сюрӧса нёльӧд – квайтӧд абзацъяс:
“Индӧм помшуӧмсӧ примитӧны Министерстволӧн актӧн.
Норасьӧмсӧ могмӧдігӧн Министерство примитӧ эрдӧдӧм торкалӧмъяс бырӧдӧм серти тырвыйӧ мераяс, сы лыдын шыӧдчысьлы канму услуга бӧртас сетӧм серти, помшуӧм примитан лунсянь 5 уджалан лунысь оз сёрджык, мукӧдтор кӧ абу урчитӧма Россия Федерацияса, Коми Республикаса оланпастэчасӧн.
Сэк, кор норасьӧмсӧ могмӧдӧны канму услуга сетӧм бӧрын сетӧм документъясын вӧчӧм торксьӧмъяс да шыбӧльяс веськӧдӧмӧн, кывкутысь морт норасьӧм пасъян лунсянь 5 уджалан лун чӧжӧн дасьтӧ норасьӧмсӧ видлалан бӧртасъяс йылысь подулалӧм вочакывлысь бала, сы лыдын вӧчӧм торксьӧмъяс да шыбӧльяс веськӧдӧмӧн документлысь бала.”.
26. 5.20 пунктӧ содтыны татшӧм сюрӧса мӧд – сизимӧд абзацъяс:
“Шыӧдчысь шыӧдчӧ Министерствоӧ норасьӧмсӧ подулалӧм да видлалӧм вылӧ колана юӧр да документъяс босьтӧм вылӧ заявлениеӧн, кутшӧмӧс позьӧ ыстыны пошта пыр, “Ӧтуввез” юӧртан да телекоммуникация везйӧн, Министерстволӧн официальнӧй сайтӧн (www.mpr.rkomi.ru) вӧдитчӧмӧн, а сідзжӧ вермӧны примитны шыӧдчысьӧс ас сёрниӧн примитігӧн, да сэні колӧ индыны:
1) Министерстволысь, сылӧн чина мортлысь либӧ Коми Республикаса олӧмӧ пӧртысь власьт органса канму гражданскӧй служащӧйлысь нимсӧ, кодлӧн компетенцияӧ пырӧ норасьӧмсӧ подулалӧм да видлалӧм вылӧ колана юӧрыс да документъясыс;
2) шыӧдчысьлысь – торъя мортлысь овсӧ, нимсӧ, вичсӧ (бӧръяыс – эм кӧ), сылӧн оланін йылысь тӧдмӧгъяссӧ либӧ шыӧдчысьлысь – юридическӧй кывкутысьлысь нимсӧ, сылӧн меститчанін йылысь тӧдмӧгъяссӧ, а сідзжӧ йитчан телефон номерсӧ (номеръяссӧ), электроннӧй пошта инпассӧ (инпасъяссӧ) (эм кӧ) да пошта инпассӧ, мыйяс серти колӧ ыстыны шыӧдчысьлы вочакывсӧ;
3) норасьӧмсӧ подулалӧм да видлалӧм вылӧ колана юӧр да документъяс йылысь тӧдмӧгъяссӧ.
Норасьӧмсӧ подулалӧм да видлалӧм вылӧ колана юӧр да документъяс сетан кадколастыс лоӧ заявление пасъян лунсянь 5 уджалан лун.
Заявление примитӧмын ӧткажитан подувъяссӧ абу урчитӧма.”.
27. 5.22, 5.23 пунктъяс киритны. 
